
 و داهێناندا  کردنەوە لە نێوان لاسایی )كامیلی ئیمامی( 

 د.جبار احمد حسین  
 عێراق  هەرێمی کوردستان، هەولێر، زانكۆی سەڵاحەدین، زمان، كۆلێژی ،بەشی كوردی 

 زانیاریەکانی توێژینەوە 
 

 پوختە 

 بەرواری توێژینەوە: 
 ٢/١٢/٢٠٢٠وەرگرتن:

 ١٤/١/٢٠٢١پەسەندکردن:
 ٢٠٢١زستانی   بڵاو کردنەوە:

کلاسیکی    شیعری  سیماکانی  دیارترین  لە  کردنەوە)یەکێک  ، ( لاسایی  یە 
شیعرییەکانی دەستنیشان دەکرێت بەڵام پایەی هەر شاعیرێک بە داهێنانە  

 ، کە شێوازی تایبەتی ئەو شاعیرەی پێدەناسرێتەوە .
لە زۆربەی شیعرەكانیدا وەك شاعیرێكی كلاسیكی   (ئاوات)کامیلی ئیمامی  

ووی شێوازی هونەرییەوە لەسەر بنەماكانی ڕووی ناوەڕۆك و چ لە  ڕچ لە  
كتومتی   لاسایی  بەڵام   ، رۆیشتووە  كلاسیكی  و  شیعری  نەكردۆتەوە 

داهێنان و  تایبەتیەتی خۆی لەناو شیعرەكانیدا دەبینرێت . ئامانجی ئەم 
رووی   لە  شاعیرە  تایبەتیەتییەکانی  دەستنیشانكردنی  لێكۆڵینەوەیەش 
شێوازی هونەرییەوە ، كە لایەنێکی ئەزموونی شیعری ئەو شاعیرە پیشان  

 . دەدەن

 سەرەکییەکان شە  و
Kamil Imamy, Awat, 
influence  and 
Impression, Style, 
Poetic experience 

 
 

Doi: 

10.25212/lfu.qzj.6.1.6 

 

 

 پێشەکی: 
 ناونیشانی لێکۆڵینەوەکە ::  1-1
لە    (ئاوات) چ  ؛  كلاسیكییە  لە  ڕشاعیرێكی  چ  و  ناوەڕۆك  لەسەر  ڕووی  هونەرییەوە  شێوازی  ووی 

كلاسیكی   شیعری  كتومتی ڕبنەماكانی  لاسایی  تەنیا  بەئەزموون  شاعیرێکی  وەک  بەڵام   ، ۆیشتووە 
 نەكردۆتەوە و داهێنان و  تایبەتیەتی خۆی لەناو شیعرەكانیدا دەبینرێت.

mailto:jabbar.hussein@su.edu.krd

 : گرنگی لێکۆڵینەوەکە : 1-2
؛   ئەوەیە  لێکۆڵینەوەکە  هەڵبژاردنی  هۆی  و  کلاسیکیی گرنگی  شاعیرێکی  وەک  ئاوات  لەلایەکەوە 

خستنە بۆ  تریشەوە  لەلایەکی   . کراوە  شیعرەکانی  لە  باس  کەمی  بە  زۆر   ، ئەو ڕبەئەزموون  ووی 
استییەیە ، ئەگەرچی لاساییکردنەوە سیمایەکی دیاری شیعری کلاسیکییە ، بەڵام شاعیری بەئەزموون  ڕ

 شێوازی تایبەتی خۆی هەیە . 

 :ڵینەوەکە ئامانجی لێکۆ:  1-3
ووی شێوازی هونەرییەوە ، كە  ڕدەستنیشانكردنی تایبەتیەتییەکانی شاعیرە لە  ئامانجی لێکۆڵینەوەکە  

   . ی ئەو شاعیرە پیشان دەدەنیلایەنێکی ئەزموونی شیعر

 میتۆدی لێکۆڵینەوەکە :  :  1-4
كاریگەربوون دەچێتە خانەی لە لێكۆڵینەوەكەدا پەیڕەوی چەند میتۆدێك كراوە : تەوەری كاریگەریی و  

 میتۆدی بەراوردییەوە ، لە شیكردنەوەی شیعرەكانیشدا میتۆدی شیكاری گیراوەتە بەر .

 پێکهاتەی لێکۆڵینەوەکە ::  1-5
 :لێكۆڵینەوەكە لە دوو تەوەر پێك دێت 

بوونی  : بە پێی ناونیشانی تەوەرەكە لە سەرەتاوە كاریگەر  (كاریگەربوون و كاریگەری )تەوەری یەكەم :  
وو ، پاشان ئاماژەیەكیش بە كاریگەریی ڕئاوات بە شاعیرانی پێش خۆی و سەردەمی خۆی دەخەینە  

 . ئەم لەسەر شاعیرانی دوای خۆی دەكەین
ەوانبێژی و هەر تەكنیكێكی تر دەكەین ،  ڕ: لێرەدا باس لە زمان و مۆسیقا و    (شێواز)تەوەری دووەم :  

 كە تایبەتییەتی شاعیر پیشان بدەن .  
 .ئەنجامەکانی لێكۆڵینەوەكەش لە چەند خاڵێكدا كورتکراونەتەوە 

 تەوەری یەكەم : كاریگەربوون و كاریگەری : ٢
و      خۆی  پێش  شاعیرانی  بە  ئاوات  كاریگەربوونی  سەرەتاوە  لە  تەوەرەكە  ناونیشانی  پێی  بە  هەر 

لەسەر شاعیرانی دوای خۆی  سەردەمی خۆی دەخەینە روو ، پاشان ئاماژەیەكیش بە كاریگەریی ئەم  
 : دەكەین

  :یەكەم : كاریگەربوونی ئاوات : ١-٢
 : كاریگەربوونی بە شاعیرانی پێش خۆی -١

لەسەر   پێیان  ڕئاوات  ئاساییە  لەبەرئەوە   ، نووسیوە  شیعری  كوردی  كلاسیكیی  شاعیرانی  ێچكەی 
نالی ، )ەدی دەكرێت ، وەك :  كاریگەربووبێت ، بەڵام كاریگەریی هەندێكیان زیاتر لەناو شیعرەكانیدا ب

، وەفایی   ، مەحوی ، حاجی  ، كوردی  ئاماژە بە (سالم  تەنیا   ، . بۆ ئەم مەبەستەش نموونە زۆر هەیە 
 : هەندێكیان دەكەین

  : نالی : لە خوارەوە ئاماژە بۆ چەند نموونەیەك لەم كاریگەربوونە دەكەین
ی شیعرێكی نالی دایڕشتووە    (ریتم و سەروا  كێش و)لەسەر بنیاتی مۆسیقا    (تۆبە لە تۆبە)لە شیعری  

  : سەرەتاكەیەتی  ئەمە  قە)كە  كردووەدگوڵبونی  غونچەی  سینە  قوببەی  لە  ،   (١٠٨:  ١٩٧٧نالی،  )  (دت 
  . تەنانەت هەندێك وشە و دەربڕینی هەمان شیعری نالی دووبارەكردۆتەوە

 : دوا دێڕی غەزەلەكەی نالی ئەمەیە
 وەی وەی كردووەنە چ منداڵا (نالی)بۆ مەمك 

  (١٠٨: ١٩٧٧نالی، )گەرچی مووی وەك شیرە بەوشیرە شكۆفەی كردووە 
 : یش لە دوادێڕدا دەڵێت(ئاوات)

 واعیز و سۆفی و رەقیب فەرقی نییە (ئیمامی)بۆ 
 ( ٥٧: ١٣٨٧ئاوات، )دڵ بەدەست ئەو سیانەوە گوێت لێیە وەیوەی كردووە 

  (قوربانی تۆزی رێگەتم)ەسەر بنیاتی مۆسیقای قەسیدەی  ل  (٧١:    ١٣٨٧ئاوات،  )  ( بەهار)هەروەها شیعری  
 . یە (نالی)ی  (١٤٠:  ١٩٧٧نالی، )

 : لەم دێڕە شیعرە دا
 ئەوا هەر چاوەڕێیە نێرگسی شەهلا بە تەنیایی 

 (٧٤:  ١٣٨٧ئاوات، )بوو سپی چاوی بە ئوممێدی ویساڵ ئەمشەو  بەجارێ
   : عرەی نالی وەریگرتووەوێنەیەكی شیعریی بۆ نێرگس كێشاوە ، كە لەم دێڕە شی

 هێند مونتەزیری تۆ بوو هەتا چاوی سپی بوو 
 (٨٩:  ١٩٧٧نالی، )نێرگس كە لەسەر یەك قەدەم و دیدە چەقی بوو 

 :هەر لە رووی وێنەی شیعرییەوە ، ئەم دێڕە شیعرە -
 زستانە جلی پیر و فەقیر پارە بووە مەڵێ

 (١١٦:  ١٣٨٧ات، ئاو)ووت دەرخە هەتیو تۆزە هەتاوێكی بەسە ڕۆژی ڕ
 : یەوە وەریگرتووە  (نالی )لەم وێنە شیعرییەی 

 ووتمڕووتم بە خودا مایلی ڕهەرچەندە كە 
 ( ١٠٥:  ١٩٧٧نالی ، )بەرگی یە عیللەت كە هەتیو مەیلی هەتاوە  بێ 

نەمردم من ئەگەر )ووی بابەت و سۆزەوە كاریگەرە بە  ڕدا لە  (١٠٩:    ١٣٨٧ئاوات،  )  (دەردی دووری)لە   
ی كردۆتە پاش سەروای شیعرەكەی . لە شیعرێكی تریشی دا بە   (تۆ)و راناوی    (نالی)ی    (تۆ  ئەمجارە بێ 
، كە دیسانەوە بابەتەكەی بابەتی سۆزی دوورییە ، كاریگەری هەمان شیعری   (ئاگری دووری)ناونیشانی  

تۆ ،  )غەزەلەكەدا    لە دێڕێكی  (نالی)نالی پێوە دیارە و لەسەر هەمان كێشی عەرووزیش دایڕشتووە .  
یش ئەو وشانەی لە دێڕێكدا كۆكردۆتەوە ، بەڵام    (ئاوات)ی بەكارهێناوە ،    (من ، گوڵزار ، خاروخەس

 : وێنەیەكی جیاوازی لێدرووست كردووە
  تگوڵزارە باڵا ئەتو سەر تا بە پێ 

  (١١٩:  ١٣٨٧ئاوات، )منیش سەر تا بە پێم یا خارە یا خەس 
  (نالی)ی  (ئەی تازەجەوان)لەسەر هەمان كێش و سەروای  ( ١١١:   ١٣٨٧ئاوات، ) (گێژاوی غەم)شیعری  - 

نووسراوە ، لەرووی سۆزیشەوە لە یەكترییەوە نزیكن ، تەنانە چەند وشە و گوزارشتێكی شیعرەكەی 
 . (نەجاتم ، قوربانی وەفاتم ،بە تەماتم )نالی دووبارەكردۆتەوە ، وەك : 

، لە رووی ناوەڕۆكەوە كەوتۆتە ژێر   (١٢١:  ١٣٨٧ئاوات،  )  ( دونیای گڵاو)یعرێكدا وەك شیعری  لە چەند ش -
إن النفس لأمارة )):    (یوسف)لە سورەتی    ( ٥٣)كاریگەریی ئەو شیعرەی نالی ، كە تیلنیشانە بۆ ئایەتی  

دا درووستكردووە  ی كوردی   (ئەم مارە)ی عەرەبی و    (أمارة)یەكی لەنێوان    ( رەگەزدۆزی)، نالی    ((ءبالسو
 : یش بەكاری هێناوەتەوە (ئاوات)و 

 موتمەئین خاتیر و ئەیمەن مەبە هەرگیز لە شەڕی 
 ( ١١٦:  ١٩٧٧نالی،)نەفسی ئەممارە ، كە ئەم مارە لەگەڵ تۆ شەڕی یە  

 : دا دەڵێت (دونیای گڵاو)هەر بۆ نموونە لە شیعری 
 رووڕەشی دەرگای خوداوەندم لەبەر نەفسی خەبیس 

 ماڵی گڵاوم كەن دەگەڵ ئاكاری پیس سەیری ئا
 نەفسەكەی ئەممارەكەم وەك مارە چۆن بۆم دەسرەوێ 

 (١٢١:  ١٣٨٧ئاوات ، )رەنگ و رووشم هەروەكودارێكە پیر و وشك و سیس   
فرمێسكی چاو  )و    (سۆزی دڵ كە دەبێتە هۆی گریان)لە چەند وێنەیەكی وەك :    (مەنجەڵی دڵ)شیعری   -

تایبەتی شیعری   (سوێرە  خوێ   كە وەكو خوێن سوێر و وەكو بە   ، نالی  ژێر كاریگەری  دیارە كەوتۆتە 
 (١٠٤:   ١٩٧٧نالی،) (زوڵفت بە قەدت دا كە پەرێشان و بڵاوە)

  : سالم

دا لە پاش سەرواكەیەوە دیارە ، ئیلهامی شیعرەكەی لەو شیعری    (٦٣:  ١٣٨٧ئاوات ،  ) (شیعری ئاودار)لە  
 (٣٥:    ١٩٧٢سالم ،)  (ساقی لە پەردە دەرهات جامی شەرابی هێنا)ەوە وەرگرتووە ، كە دەڵێت :    (سالم)

 .وە لەو دەچێت (پاش سەروا)بەڵام تەنیا لە رووی 
  : كوردی

دا هەر لە پاش    (٨٥:   ١٣٨٧ئاوات،  )  (بەزمی یار)و    (٧٣:   ١٣٨٧ئاوات،  )  (بوكی گوڵ)لە هەردوو شیعری      
كاریگەریی   ژێر  لە   ، دیارە  لە    (كوردی)سەرواكەیانەوە  كە   ، پاش    (نۆ)نووسراون  شیعریدا 

  . ە (ئیمشەو)سەرواكەی
مۆسیقا     (١٣٩:    ١٣٨٧ئاوات،  )  (تەلەسم)شیعری   - بنیاتی  رووی  سەروا)لە  و  ریتم  و  وێنە   (كێش  و 

بە داوی زوڵف و دانەی خاڵی سەر ))نووسراوە :    (كوردی) شیعریشەوە ، بە كاریگەریی ئەم غەزەلەی  
 (١١١:  ٢٠١٠كوردی ،)  ((رووت 

  : مەحوی
بە )هەیە ، لەسەر بنەمای مۆسیقای شیعری    (٥٤،  ٦٠:    ١٣٨٧ئاوات،  )  (چبكەم)دوو شیعری بە ناونیشانی  

 .(٢٣٠: ١٩٧٧مەحوی ، )نووسراوە  (مەحوی)ی  (نووری بادە
 :لە وێنەیەكی شیعریدا ، خۆی بەو منداڵە دەچوێنێت ، كە تازە پێدەگرێت -

  كەوتم هەڵاوەساوە دڵ و من لە دوی لە پێ
 مەگەر بە رەوڕەوە گاگۆڵكەكەم ، لە پێی خستم 

 بە پیری سەیرە چلۆن بوومە پەندی پیر و جحێڵ
 ( ٦٩:  ١٣٨٧ئاوات، )پەستم         م و پێوەكو هەڵاڵە لە دەشتی گوڵا

 : یەوە وەرگرتووە (مەحوی)ئیلهامی وێنەكەی لەم دێڕە شیعرەی 
  وەكو منداڵ دەشنێكەوتووم و نەفسم بۆ هەوا  لە پێ

 (٢٢١:  ١٩٧٧مەحوی ، )دەگرم     لەبەر پیری سەرم خۆی ناگرێت و تازە پێ

،  )  (شەو)شیعری    - ناوەرۆك و تەكنیكەوە لە ژێر كاریگەری ئەو شیعرەی   (٥٢:    ١٣٨٧ئاوات  لە رووی 
 : نووسراوە ، كە بەم دێڕە دەست پێدەكات (مەحوی)

  وانە شەوپرسی لە خۆ دەرخستنی پەر شەو كەسێ
 (٢٥٦:  ١٩٧٧مەحوی ، )ئەو وتی : نا تێگەیشتوو ! تەجرەبەی مەردانە شەو 

 حاجی  :  
بەو   بۆ كایگەربوون  ئاماژەیە   ، یان وێنەیەكی شیعری  تەنیا یەك دەربڕین  بەكارهێنانی  جاری واهەیە 

 : دا بەم دێڕە دەست پێدەكات (كاسەی بەتاڵ)شاعیرە ، بۆ نموونە لە شیعری 
 ەواڵوی من تاكەی وەخەبەر نایەئەو بەختی خ

 (٧٩:  ١٣٨٧ئاوات، ، )من پیر و لە گۆڕ كەوتوو ئەو كۆرپە و ساوایە   
كە وێنەیەكی شیعرییە و بەهۆی هونەری خواستنەوە درووست بووە    (بەختی خەواڵوو)بەكارهێنانی  

 : مان بەبیردێنێتەوە (حاجی)، راستەخۆ قەسیدەكەی 
 ووبی خودا گوتم بە بەختی خەواڵوو بەسە ئەت

 (٣١:  ١٩٨٦حاجی ، )بچینەوە ئەولا      لە خەو هەڵستە زەمانێ
كاریگەربووە ،   (حاجی)لە ناونیشانەوە دیارە بە وێنەیەكی شیعریی    (ئاردی نێو دڕوو)یان لە شیعری  

  ٢٠١٣ئاوات ،  )   (( تۆ بە دەستی دوژمنانت بوویە ئاردی نێو دڕوو))كە لەناو دێڕێكیشدا بەكاری هێناوە :  
ئەو زەمانی بوونە ئاردی )یە . حاجی دەڵێت :    (حاجی)،  بابەتەكەیش هەمان بابەتی شیعرەكەی    (٢٢٩:

 (٢٠٧:  ١٩٨٦حاجی ، ) (نێو دڕك 

 : وەفایی
 : ، كە ئەمە سەرەتاكەیەتی (خەزانی گوڵ)شیعری 

 خەزانی گوڵ بو بۆ من گوڵپەڕیشم چوو  هەموو ساڵێ 

 م چووگوڵم چوو سونبولیشم چوو دڵم چوو دڵبەریش
 ( ١٥٨:  ١٣٨٧ئاوات ، )ماڵی وێرانم    چەمەن تەنیا گوڵی چوو من بە جارێ

ماڵی وێرانم    بە جارێ )لە رووی بنیاتی مۆسیقای شیعری و شێوازی شیعرەكەش بە گشتی ، لە شیعری  
 . ی وەفایی دەچێت (١٥٠: ١٩٨٤وەفایی ، ) (ئەویشم چوو ئەمیشم چوو

قاڵبی شیعری و ناونیشان  )، لە هەموو روویەكەوە :    (١٧٣:  ١٣٨٧،  ئاوات)  (یارم تەشی دەڕێسێ)لە شیعری
  ١٩٨٤وەفایی ،  )  (شیرین تەشی دەڕێسێ)، سێبەری شیعری    (و ناوەڕۆك و بنیاتی مۆسیقا و زمان و وێنە

   . یە . بەڵام لەناو كۆپلەكاندا وێنەی شیعریی نوێی درووستكردووە (وەفایی)ی  ( ١٩٢: 
كا   - شیعردا  هەندێك  شیعری  لە   : ،وەك  دیارە  پێوە  شاعیرێكی  چەند  لە    (چبكەم)ریگەریی  هەر 

ناونیشانەكەیەوە دیارە ، لە رووی ناوەڕۆك و كێش و ریتم و سەروا و وێنە شیعرییەكان و كەرەستەكانی 
بە نووری بادە )یەوە نووسراوە :    (مەحوی) زمانی شیعرەكەوە ، تەواو لە ژێر كاریگەریی ئەم شیعرەی  

 : ، لە دێڕێكی هەمان شیعردا ، كە دەڵێت (٢٣٠:  ١٩٧٧مەحوی ، ) (تی تەقوا نەكەم چبكەمكەشفی زوڵمە
 دەڵێن یار خاكی بەر پێی سورمەیە بۆ چاومی دێنم
 (٥٤:   ١٣٨٧ئاوات، )بە كوێرایی رەقیبی لامەزەب ئەی وا نەكەم چبكەم 

 : ریگرتووەوە وە (شێخ رەزا)لە رووی وێنەی شیعری و دەربڕینەوە ، لەم نیوە دێڕەی 
 (١٤١:  ٢٠١٠شێخ رەزا ، )   (گوتم وەك سورمەیە بۆ چاوی عاشق خاكەكەی ژێر پێت)
شیعری    ئەوان)هەروەها  نامە   (ئێمەو  دوو  كاریگەریی  بە  هونەرییەوە  بنیاتی  و  ناوەڕۆك  رووی  لە 

نیوە    (نالی و سالم)شیعرییەكەی   ، هەر  لە دێڕی یەكەمی شیعرەكەدا  تایبەتی  بە   ، دێڕێك  نووسراوە 
 :  ە (سالم)یە و نیوەكەی تری لەسەر شێوازی قەسیدەكەی  (نالی)نیوەی لەسەر شێوازی قەسیدەكەی 

 قوربانی تۆزی رێگەتم ئەی سروەكەی سەحەر
 (١٩٥:   ١٣٨٧ئاوات، )ئەی شارەزا و بەلەد بە هەموو كێو و دەشت ودەر  

-  : هەورامی  شیعری  بە  شیعردا   كاریگەربوونی  هەندێ  لە   ، ناوەڕاست  دیالێكتی  شاعیرانی  جگەلە 
 . كاریگەری شیعری هەورامییش بەسەریەوە دەبینرێت

نەكوڵاو)شیعری   سەروایشی    (٢٢٦:    ١٣٨٧ئاوات،  )  (دڵی  جووت  و  بڕگەییە  دە  شیعرەكە  كێشی 
هەورامید شیعری  لە  دەستەواژەكان  و  وشە  زۆربەی  فەرهەنگیشەوە  رووی  لە   ، ا  بەكارهێناوە 

 .  (دڵ كەیلە ،مەیل ، لەیل ، مەجنوون ، تاسە ، كۆی زوخاڵ ، مەینەت   )بەکارهاتوون ، وەك : 
بە چاویدا بنێت ، كەچی ئەو پێی پێدا نانێت   یان لەم دێڕە شیعرەدا ، هیوای ئەوە دەخوازێت یاری پێ 

 : ، چونكە برژانگی چاوی شاعیر وەكو دڕكە و دەچەقێتە ژێر پێی یار
 لەسەر چاوم دانێ تە بەر پێی بەڵكە پێبە دڵ خۆم خس

 (٥٧:   ١٣٨٧ئاوات ، )    لەبەر برژۆڵ نەهات فەرمووی كە سەر چاوێكە دڕواوی
  : دا هەیە (بێسارانی)هەمان ئەو وێنەیە لەم شیعرەی 

 ، بۆ وە خاوم دا چراغ دا جارێ
 پا بنیەر وەبان هەردوو چاوم دا

 مەواچە موژەت تیژ تەرەن جە خار
 (١٢٣:  ١٣٧٥بێسارانی ، )ئەندامم مەدەرۆ ئازار            پای گوڵ 

  : ئەوەی لە نموونەكانی پێشوودا تێبینی دەکرێت ، كاریگەبوونەكە لە دوو رووەوەیە
 .یان تەنیا لە رووی شێوازی شیعرییەوەیە ، بە تایبەتی لە رووی بنیاتی مۆسیقای شیعرییەوە  -
 . كی گرتۆتەوەیاخود هەردوو رووی روخسار و ناوەرۆ  -

 : كاریگەربوونی بە شاعیرانی هاوچەرخی خۆی - ٢
 : دا كە بەم دێڕە دەست پێدەكات  (پیرە غوڵام)لە شیعری  -

 ونە ئەو شێتە نەفامە مودێكە دڵم لێ
  رۆیشتووە لای قامەتی ئەو تازە نەمامە

 ( ٨٤:   ١٣٨٧ئاوات، )شوێن و ئەسەر ماوە ..............   بێ 
ی پێوەیە    (بێخود)ی شیعری و چ لە رووی كێشی شیعرەكەوە ، كاریگەریی شیعرێكی  چ لە رووی خەیاڵ

 : دیارە
 لەو رۆژەوە رۆیشتووە تۆراوە دڵی من

 (٧٦:  ١٣٩١بێخود ، )سەر و شوێن ماوە دڵی من   هەرچەند ئەگەڕێم بێ
گۆڕینەوەی  بە    ( حەقیقی و سەید)هەروەها لەگەڵ چەند شاعیرێكی هاوچەرخی خۆی ، بە تایبەتی   

 ( ٥٣-٥١:  ٢٠١٣ئاوات ، )نامە شیعرییەكانیاندا دیارە ، كە بە شیعری یەكتری كاریگەربوون . 
 : دەكات (حەقیقی)لە یەكێك لە نامە شیعرییەكانیدا بەم شێوەیە وەسفی 

 "شاعیر"لە جوابی شیعری ئاودار و تەڕ و پاراوی تۆ 
 ( ٢٦٠: ١٣٨٧ئاوات، )شیعری شڕی هێنا   بچووكی خۆت بە سەد زەحمت دوو سێ 
 :دەداتەوە ، دەڵێت (سەید)لە نامەیەكی شیعریی تریدا ، كە وەڵامی 

  بەخودا ئەلحەق ئوستادی بەیاناتی "قادر"
  (٢٦٨: ١٣٨٧ئاوات، )تۆ مەزهەری هەڵبەست و ئەشعار و مەقالاتی   

ئاوات لە زۆربەی شیعرەكانیدا وەك شاعیرێكی كلاسیكی چ لە رووی   ناوەڕۆك و چ لە  لەگەڵ ئەوەی 
رووی شێوازی هونەرییەوە لەسەر بنەمای شیعری كلاسیكی رۆیشتووە ، بەڵام داهێنان و  تایبەتیەتی 
خۆی لەناو شیعرەكانیدا دەبینرێت ، واتە داهێنانی لە شیعرەكاندا كردووە و لاساییەكە كتومت نەبووە  

  . و چووەتە خانەی كاریگەربوونەوە
ن بە  شیعرێكی  نموونە  بۆ  شیعریی    (گوارە)اونیشانی  هەر  وێنەیەكی  لە   ، یەوە   (نالی)نووسیوە 

شیعری  تری  وێنەیەكی  چەند  بە  بەڵام   ، دایڕشتوە  شیعریش  كێشی  هەمان  لەسەر  و  وەریگرتووە 
  . وێنەشیعرییەكەی نالی فراوانتر كردووە

 : نالی دەڵێت

 سەراپای گوارە زەردی ترس و لەرزە 
 (٩٦:  ١٩٧٧نالی ، )  ی عاسی بووە لەو جێگە بەرزە  دەڵێ

گوارەی زێڕ خۆی رەنگی زەردە ، بەڵام نالی دەڵێت : گوارەی گوێی یار بەهۆی ترس و لەرزەوە زەرد  
لەم وێنەشیعرییەدا بەهۆی هونەری  (نالی) هەڵگەڕاوە ، نەوەك لەو شوێنە بەرزەوە بكەوێتە خوارەوە . 

 . یار دەكاتجوانی بایس و بە شێوەیەكی ناڕاستەوخۆ وەسفی باڵا بەرزیی 
درووستكرووە ، كە دوو وێنەی لەسەر    (گوارە)یش لە هەر دێڕە شیعرێك وێنەیەكی تری بۆ    (ئاوات)

  : بنەمای هەمان هونەر داڕشتووە
 گیراوە وا زەرد هەڵگەڕاوە ؟  بە گوێ

 وەیا لەو دەرك و بانە گوێت بڕیوە ؟
  لە ترسی ماری زوڵفت هەڵدەلەرزێ

 ( ١٢٠:   ١٣٨٧ئاوات، )یوە    لەبۆیە زەرد و زار و راچەن
گوێت راكێشاوە    (یار)لە دێڕی یەكەمدا ، زەردی گوارەكە دەگەڕێنێتەوە بۆ دوو هۆ : یان لەبەرئەوەی تۆ  

باداوە   لێكردووە)و  هەڕەشەت  :   (واتە  ئەمەیە  رووكەشەكەی  واتا  و  شاراوەكەیەتی  واتا  ئەمە  كە   ،
واتە سزای  )ەوەیە كە یار گوێی گوارەكەی بڕیوە  . هۆی دووەمیش ئ  (گوارەكە بە گوێی یار گیركراوە)

  . (داوە
لە دێڕی دووەمدا ، هۆی زەردی و باریكی و لەرزینی گوارە دەگەڕێنێتەوە بۆ ترس لە زوڵفی یار ، چونكە 

  . گوارە لە زوڵفەوە نزیكە و زوڵفی یاریش وەكو مار وایە

  : وای خۆی: كاریگەری ئاوات لەسەر شاعیرانی هاوچەرخ و د  دووەم:  ٢-٢
 :دەخەینە روو (هێمن)بەسەر   (ئاوات)بۆ ئەم خاڵەی تەورەكە، لە نموونەیەكدا كاریگەریی 

 ( ١٢٩:   ١٣٨٧ئاوات،  )  (خەمێكی تر)و شیعری    (هێمن)ی    (٢٢٣  :  ٢٠٠٦هێمن ،  )  (عیشق وئازادی)شیعری   -
. چ لە رووی رۆنانی شیعرەكە و چ لە رووی بابەت و   (٣٣٧:    ٢٠١٣ئاوات ،) ی ئاوات    (خەمێكی دی)یان  

 . سۆزیشەوە لەیەكدەچن
چاپی   پەراوێزی  شیعرە    (ئاوات)دیوانی  ی    (٢٠١٣)لە  ئەم  كە  كراوە  بەوە  ئاماژە   ، وەرگێڕدراوی  دا 

. بەڵام    (٢٣٧:     ٢٠١٣ئاوات ،  )یە و شیعرە فارسییەكەیش نووسراوە    (ئەبولقاسمی لاهوتی)شیعرێكی  
وەرگێڕانەكە كتومت نییە و دەستكاری كردووە و هەندێك دێڕ یان نیوەدێڕێك بە تەواوی هی خۆیەتی  

ر بووە نەوەك فارسییەكە ،  كاریگە  (ئاوات)بە شیعرە وەرگێڕدراوەكەی    (هێمن). بۆ سەلماندنی ئەوەی  
ە ، دوا دێڕی شیعرەكەی   (مەرهەمێكی تر)هەر بۆ نموونە سەروای دێڕی پێش كۆتایی شیعرەكەی هێمن  

یە،كە ئەم دێڕەی كۆتایی هی خۆیەتی و لە فارسییەكەدا   (مەڵحەمێكی دی)یش سەرواكەی    (ئاوات)
  . نییە

شەش خانی ئوممێدی )،لە دێڕێكدا دەڵێت :    دا  (١٠٧:    ٢٠٠٦هێمن ،  )  (فرمێسكی گەش)هێمن لە شیعری  
لە رووی پێكهاتەی وێنەی شیعرییەوە كەوتۆتە ژێر كاریگەریی ئەم وێنە شیعرییەی   (لە من گرتن حەریف

  (١٣٤:  ١٣٨٧ئاوات، ) (بەسراوە هەموو شەشدەری دونیا لە منی زار):  (ئاوات)
بنیاتدەن زەمینەیەك  لەسەر  خۆی  شیعری  ئەزموونی  شاعیرێك  میراتی هەر  لە  پێكهاتووە  كە   ، ێت 

ئەمانەیش دەبنە  ئەگەرچی   . تر  یان زمانی  بە زمانی خۆی   ، شیعریی پێش خۆی و سەردەمی خۆی 
تایبەت ئەزموونی  بۆ دەستنیشانكردنی  بەڵام   ، ئەزموونی ئەو شاعیرە  بۆ  ی هەر شاعیرێك  یكەرەستە 

، كە شێوازی تایبەتی ئەو شاعیرە    دەبێت بە دوای ئەو داهێنان و نوێكاری و جیاوازییانەدا بگەڕێین
 دیاری دەكەن .

 تەوەری دووەم : شێوازی هونەری :  ٣

لە   باس  تەوەرەدا  نازناو)لەم  ناونیشانی شیعرو  و   (زمان و مۆسیقا و رەوانبێژی و شێوازی دەربڕین 
. لە راستیدا هەر   تیادا كردبێت  تر كە داهێنانی  ، لەگەڵ هەر تەكنیكێكی  تەكنیكێكی شیعری  دەكەین 

 .لەناو زمانی شیعرییدا بەرجەستە دەبێت ، چونكە ئەزموونی شیعری لە بنەڕەتدا ئەزموونێكی زمانییە

هونەریی   بە شێوازێكی  نووسەر هەیەتی  تایبەتییەی  و خەیاڵە  بیرو سۆز  ئەو  دەربڕینی  واتە  شێواز 
 . دەقێكی ئەدەبی هەیەتی ئەو سیفەتە تاكەكەسییەیە كە هەر (تایبەتی)تایبەتی ، مەبەستیش لە 

شێوازی دەقێك بە پلەی یەكەم زمانی دەقەكە دەگرێتەوە ، جگە لەویش هەموو ئەو بنەما هونەرییانە  
 . دەگرێتەوە ، كە هەر جۆرێكی ئەدەبی هەیەتی

دەربڕینێكی دەرەكییە بۆ حاڵەتێكی ناوخۆیی ، پێوەری سەركەوتنیشی بەستراوەتەوە بەوەی ،  )شێواز 
احمد أمين ، )   (. انێت بە راستگۆیی ئەو حاڵەتە تایبەتییەی ناوەوەی نووسەر بگەیەنێت  تا چەند دەتو

٥٠-٥٨:  ١٩٦٣) 
كتومتی   لاسایی  بەڵام   ، نووسیوە  شیعری  كلاسیكی  شیعری  شێوازی  لەسەر  ئاوات  ئەگەرچی 

ئاماژەیان  نەكردۆتەوە و لە زۆر لایەنی هونەرییەوە داهێنانی كردووە ، كە لەم تەوەرەدا بە چەندخاڵێك  
 : بۆ دەكەین

 :   زمانی شیعر : ١-٣
زمانەیە   لەو  .   (ئاوات)مەبەستمان  هێناوە  بەكاری  شیعرەكانی  نووسینی  بۆ  كەرەستەیەك  وەك 

لەبەرئەوەی لەسەر رێچكەی كلاسیكی رۆیشتووە ، هەمان تایبەتییەتی ئەو زمانەی هەیە كە لە شیعری  
پێی قۆناغەكان گۆڕانی بەسەردا هاتووە ، لەبەرئەوەی كلاسیكیی كوردیدا بەكارهاتووە ، كە ئەویش بە  

بووە   یش لە سەدەی بیستەمدا ژیاوە ، لەو شاعیرە كلاسیكییانەیە هاوچەرخی شاعیرانی نوێ   (ئاوات)
. لەلایەكەوە بەهۆی   ، زمانی شیعرەكانی تێكەڵەیەكە لە زمانی شیعری كلاسیكی و زمانی شیعری نوێ 

زما كەرەستە  ئەو  درووستكردنی  بەكارهێنانی  لە  تایبەتی  بە  و  شیعر  نووسینی  لە  نییانەی 
وێنەشیعرییەكاندا لە شیعری كلاسیكیدا بەكارهاتوون ، تایبەتیەتی زمانی شیعری كلاسیكی پێوە دیارە 

، لە لایەكی تریشەوە زمانێكی كوردیی هاوچەرخی بەكارهێناوە . ئەگەر لە رووی فەرهەنگی شیعرییەوە  
وات ، تای تەرازووەكە بەلای شیعری نوێدا دەشكێتەوە ، چونكە زۆربەی وشە و بڕوانینە شیعرەكانی ئا
 . دەربڕینەكانی كوردین

ئەوەیە ، شاعیران پەنا بۆ بەكارهێنانی زمانی سادەی خەڵك   زمانی شیعری نوێ   تایبەتییەکانییەكێك لە  
ئەم    ، باون  ناو خەڵكدا  لە  گوزارشتانەی  ئەو  بەكارهێنانی  لەوانەیش   ، لە شیعری  دەبەن  دیاردەیەش 

ئاوات دەبینرێت ، وەك لەم دێڕەی خوارەوەدا ، وتەیەكی بڵاوی ناو خەڵكی بەكارهێناوە ، كە دەوترێت  
، بەو كەسە دەوترێت كە بەخت و هەلێكی باشی بۆ بڕەخسێت و ژیانی بەرەو   (نانی كەوتە رۆنەوە):  

 : باشی بگۆڕێت
 بەو قسەسەیرە چۆن نانم لەلای دڵ كەوتە رۆن هەر 

 ( ١٣٨:   ١٣٨٧ئاوات، )ئەم وتەی بیست و كەچی خێرایەكی هەستا فڕی         
 : هەروەها لەم دێڕەی خوارەوەدا ، قسەیەكی نەستەقی تێهەڵكێش كردووە

 سەیید و پیر و فەقیرم وەرە لێم قەوماوە 
 ( ١١٦:  ١٣٨٧ئاوات، )    "باوێكی بەسە باوەلێ "بۆ منە ئەومەسەلە 

ێك دەكەوێت.   (پاڵ=باو)بەكاردێت ، كە پیر و پەككەوتە بووبێت ، واتە تەنیا بە    ئەم قسەیە بۆ كەسێك
،   (٤٨-٤٧:    ١٣٨٤هەژار .  )بەكاردێت    (سەید) بە واتای پیر و پەككەوتوو دێت و نازناویشە بۆ    (باوەلێ)
 . یش لە بنەماڵەی سەیدانە (ئاوات)
  (و)رێت بۆ نموونە لە هەندێك شێوەزاردا  كاریگەریی شێوەزاری ناوچەیی لە هەندێك شیعرییدا دەبین -

یش لە چەند شیعرێكدا جێناوی كەسی دووەمی كۆی    ( ئاوات)بەكاردەهێنن ،    (تان)لە جیاتی جێناوی  
ئاوات ، )  )تینووی شەواو)و    (١٦١:    ١٣٨٧ئاوات ،  )  (حاجی بابە شێخ)بەو شێوەیە بەكارهێناوە ، وەك :  

١٩٧:  ١٣٨٧ ) 

ستەواژانەی رەنگدانەوەی سەردەمی هاوچەرخن و پێشتر بەكارنەهاتوون بەكارهێنانی ئەو وشە و دە -
 ( ١١٣:   ١٣٨٧ئاوات ، )  (گۆڤار) (٨١-٨٠:   ١٣٨٧ئاوات، )  (رێگەی رزگاری ، فتیلە ، نەوت)، بۆ نموونە : 

 ەوانبێژی : ڕ  : ٢-٣
بەڵام گرنگ ئەوەیە بەهۆی ەوانبێژییان بەكارهێناوە ،  ڕشاعیرانی كلاسیك زۆر بە فراوانی هونەرەكانی  

هەر   تایبەتی  ئەزموونی  دەبێتە  ئەمە  كە   ، كردبێت  دەربڕینەكانیان  لە  داهێنانیان  هونەرانەوە  ئەو 
  . شاعیرێك

 : لە چەند نموونەیەكی شیعرییدا ، ئەزموونی ئاوات لەم لایەنە هونەرییەوە پیشان دەدەین
 شۆڕە سەرشۆڕ و كەسادە  بێ  سەرێ -

 ( ٩٧: ١٣٨٧ئاوات، )خۆشەویستی بی ، بە كاڵە       بێ دڵێ
 (شەرمەزار=سەرشۆڕ)و  (عەشق=شۆڕ)رەگەزدۆزی هەیە لەنێوان 

 خێڵی جحێڵی رۆیوە پیری گەیشتە لام  -
 (٨٢:  ١٣٨٧ئاوات، )بە پیریەوە بێم و بڵێم سەلام     ناچار ئەبێ 

نێوان   لە  دا    (رۆیشتن و پێشوازی كردن  بەرەو روو=بەپیریەوە)و    (تەمەنی پیری=پیری)رەگەزدۆزی 
 هەیە .

 سەیری چەندە سەخت و ناخۆشە بیساتی پاییزی -
 (١٠٣:  ١٣٨٧ئاوات، )سەگ لەسەرمانا تەزی شێریش لە حاند سەرما بەزی   

 . دا هەیە (بەزی)و  (تەزی)رەگەزدۆزی لە نێوان 
 و لە خەودا دەڵێن یارم لەشەودا دێ

 (٨٥: ١٣٨٧ئاوات، )     لە بێداری دڵم بێزارە ئەمشەو         

و    لە شەودا دێ) دا هەیە ، كە لە دەربڕینی    (خەو)و    (شەو)لە نیوەی یەكەمدا رەگەزدۆزییەك لەنێوان  
ئاوازێكی خۆش درووست دەبێت . لە نیوەی دووەمی دێڕەكەیشدا رەگەزدۆزییەكی تر هەیە    (لەخەودا
 . لە دێڕە شیعرەكەدا دووبارە بۆتەوە (شەو)دا . جگە لەوەی دووجار وشەی  (بێزار)و  (بێدار)لەنێوان 

جوانی رەگەزدۆزییەكان تەنیا لە رووی دەنگە لێكچووەكانی وشەكانەوە نییە ، بەڵكو لە رووی واتاشەوە  
، بەم   بووە  ئەندازەیی جوان درووست  لێكدانەوەیەكی  بە یەكترییەوە  ئەو وشانە  بەهۆی پەیوەندی 

ەوانەیە لە خەوی شەودا بیبینێت ، لە خەمی دووری یار و لە یار بە راستی نایەتە لای و ل)شێوەیە :  
 (چاوەڕوانی بینینیدا خەوی لێناكەوێت تاوەكو بێتە خەوی ، لەبەرئەوە بێزار بووە لە بێداریی خۆی .

  : لێكبدرێتەوە  بەم شێوەیەش  هەتا كەس )دەتوانرێت  لەشەودا دێت  ئەوا  بێت  راستی  بە  ئەگەر  یار 
ئەوا شەو دێتە خەونی ، لەبەرئەوەی زۆر چاوەڕێی كردووە و یاریش هەر    نەیبینێت ، ئەگەر نەشیەت

، كەواتە ئەگەر   (نەهاتووە ، بێزار بووە لە بێداری و ئارەزووی خەو دەكات ، بەڵكو لە خەونیدا بیبینێت  
ەهات  ییە و یار هەر ن  ( بێدار)یش بوو لەم    (بێزار)دەبینێت ، ئەگەر    (لە شەودا)بێت بە راستی یار    (بێدار)

 . دەیبینێت (لەخەو)، ئەوا 
دێڕەكە  - بۆ  شیعریی  ناوەوەی  مۆسیقای  كە   ، شیعرێكدا  دێڕە  لەناو  دژیەكێك  چەند  كۆكردنەوەی 

 :درووستكردووە
 دەنگم و دەش ناڵم شێواو و پەرێشانم ، بێ

 (٤٣:   ١٣٨٧ئاوات، )گریانم و خەندانم ، خۆشنودم و بێزارم     
ە لە جوان بەكارهێنانی هونەری رەوانبێژیدا . چەند    (ئاوات)شیعری  نموونەیەكی جوانی    ( هەیهات) -

  : دێڕێكی ئەم شیعرە لەسەر بنەمای كۆكردنەوەی دوو دژ بنیاتنراون
 بە دڵسەردی بەجێماوم لە هاواڵ

 چ سەرگەرمم بە عەشقی ئاڵ و واڵات 
 دڵسەرد و گا سەرگەرمی تۆم من  دەمێ 

 (٧٥:  ٢٠١٣ئاوات ، )موبالات       كەچی تۆشی دەگەڵ من بێ 
دوو جار بەكارهاتوون ، ئەگەرچی ئەو دوو وشە لێكدراوە   (سەرگەرم)و    ( دڵسەرد) لە هەردوو دێڕەكەدا  

دژیەكن و بەشێكن لە پێكهاتەی وشەكان . لەبەرئەوە    (گەرم)و    (سارد)دژیەك نین ، بەڵام هەردوو وشەی  
لەنێوان دژیەك  لە  جۆرێك  دێڕەكاندا  واتای  لێكدانەوەی  در  لە  لێكدراوە  وشە  دوو  .  وئەو  بووە  ست 

دڵسەردی بە واتای نائومێدی دێت ، سەرگەرمیش واتە خەریك بوون بە شتێكەوە یان سەرخۆشی و  
بووە كە یار بەجێی هێشتووە و فەرامۆشی كردووە ، لە لایەكی تریشەوە    (نائومێد)مەستی . لەلایەكەوە  

  .ی بەو عەشقە هەیە  (ئومێد) عەشقە دەكاتەوە ، واتە  سەرخۆش و مەستی عەشقی یارە و تەنیا بیر لەو  
ئەو دژیەكەی لەو لێكدانەوەیەدا خستمانە روو ، دەبێتە بنەمایەك بۆ لێكدانەوەی دوا دێڕی شیعرەكە ،  

 : كە لە واتا رووكەشەكەیدا ناكۆكییەكی لۆجیكی هەیە و لە واتای ژێرەوەیدا ئەم ناكۆكییە نامێنێت
 چی نیتەگەر بەقوربانی وەفات بێ 

 (٧٥:  ٢٠١٣ئاوات ،  )لە ئافات     دوور بێ هەر دەڵێ (ئیمامی)
لە واتای رووكەشی نیوە دێڕی یەكەمدا ، باسی شتێك دەكات لەنێوان بوون و نەبوونیدا ، ئەگەر یار     

واتای   لێكدانەوەی  رۆشنایی  لەبەر  ؟!  نییە  كە  دەبێت  شتێك  بەقوربانی  شاعیر  بۆچی  نییە  وەفای 
بەڵێ   : دەدەینەوە  ئەوپرسیارە  وەڵامی  شێوەیە  ،بەم  پێشوودا  و    دێڕەكانی  نییە  وەفای  یار  راستە 

هیوا كردووە ، بەڵام چونكە ئەم هێشتا ئەوی خۆش دەوێت ، هیوای بەوە هەیە یار دڵی   شاعیری بێ
 . نەرم بێت و وەفایەكی هەبێت

 : ێڕە شیعرەداهەر بۆ نموونەی واتای رووكەش و واتای ژێرەوە ، لەم د -
 جنێوی دابوو بە من یار بە لێوی شیرینی

  (٦٩:   ١٣٨٧ئاوات ، )  دەنگی چوومە لای گەستم منیش شەوێكی بە بێ 
ست دەبێت : لە رووكەشدا بە واتای سزادان و ئازاردان وەوە دوو لێكدانەوە در  ( گەستم)لە وشەی     

واتای ژێرەوە و مەبەستەكەی شاعیر ئەوەیە  هاتووە لەبەرامبەر ئەوەی جنیۆی بە شاعیر داوە ، بەڵام  

چێژی لە گەستنی لێوی شیرینی یار وەرگرتووە . لە نیوەی یەكەمی دێڕەكەیشدا پەیوەندییەكی دژ لە  
شیرینەوە  لێوێكی  لە  بەڵام  ناشرینە  قسەیەكی  جنێو  چونكە   ، هەیە  جنێودا  و  شیرین  لێوی  نێوان 

  . زای بدات ، ماچی دەكاتدەرچووە ، لەبەرئەوەیە شاعیر لەجیاتی ئەوەی س

  مۆسیقای ناوەوە :  : ٣-٣
ئاوات وەك شاعیرێكی كلاسیكی شیعرەكانی لەسەر بنەمای كێشی عەرووزی داڕشتووە ، بە زۆریش 

هەندێ  لە  جگە   ، بووە  سەروا  یەكیەتی  سەروای    پابەندی  جووت  و  بڕگەیی  كێشی  كە  شیعری 
دیاردەیەكی   چەند  بە  زۆرجار  بەڵام   ، پتەون  شیعرەكانی  دەرەوەی  مۆسیقای  كەواتە   . بەكارهێناوە 

  .ناوەوە ئەوەندەی تر مۆسیقای شیعرەكانی پتەوتر كردووەمۆسیقای 
غەوغای  )،    (٥٨:    ١٣٨٧ئاوات ،  )  (تاقانە)نموونەی ئەو شیعرانەی مۆسیقای ناوەوەیان بەهێزە ، وەك :     -

،   (١١٣:    ١٣٨٧ئاوات ،  )  ( شای شامات)،    (٧٤:    ١٣٨٧ئاوات،  )  (كاتی بەهار)،  (٦٦:    ١٣٨٧ئاوات،  )  (مەحشەر
. لەناو ئەو شیعرانەدا چەند نموونەیەك بۆ چەند دیاردەیەكی مۆسیقای   (١٢٥:    ١٣٨٧ئاوات ،  )  (چاوپۆشی)

 ناوەوە دەهێنینەوە .  
ست ودیاردەی دووبارەبوونەوە ، كە یەكێكە لە دیارترین ئەو دیاردە دەنگییانەی مۆسیقای ناوەوە در  -

  . دەكەن
چەند جارێك دووبارە بووەتەوە    (١٢٥:    ١٣٨٧وات ،  ئا)  (چاوپۆشی)لە شیعری    (بێ )بۆ نموونە : ئامرازی  

جێگا ،   مەنزڵ ، بێ   هۆش ، بێ   پاس ، بێ   بێ)ستكردووە :  وێكی در  (یان ئاوەڵناو)و هەرجارە وشەیەك  
  (فكر  تاعەت ، بێ زكر ، بێ لانە ، بێ  جێگە ، بێ بێكارە ، بێچارە ، بێ 

جگە لەوەی بووەتە پاش سەروای   (بوو)وشەی    (٦٦  :  ١٣٨٧ئاوات،  )  (غەوغای مەحشەر)یان لە شیعری  
شیعرەكەدا   لە سەراسەری   ، بینیوە  دەرەوەی  مۆسیقای  ئەركی  و  شیعرەكان  دووبارە   (٢٨)دێڕە  جار 
دەستیان    (نە تەنیا)بووەتەوە . هەر لە هەمان شیعردا سەرەتای هەموو دێڕە شیعرەكان بە دەستەواژەی  

، (دووبارەبوونەوەی سەرەتا)بارەبوونەوەیە و پێی دەوترێت  پێكردووە ، كە ئەمەش جۆرێكی تری دوو 

وشەکە یان گوزارشتەکە لە سەرەتای دێڕەشیعرییەکان دووبارە دەبێتەوە ، یەک لەدوای یەک یان  )کە  
بە هەمان واتا دووبارە دەبێتەوە   (پاش سەروا)، ئەم دیاردە دەنگییە وەك    (٩٠:    ٢٠٠١الغرفي ،)  (پچڕ پچڕ

 .دەكەوێتە سەرەتای دێڕە شیعرەكانیاوازە لەوەدا ج، بەڵام 
-     : دەنگی  وشەکان  )هاوشێوەیی  کە   ، روودەدات  کاتێک  دیاردەیە  بەشێکی)ئەم  یان   (هەمووی 

، دوو وشە یان دوو   (٧٥:    ١٩٨٦کوهن ،  )  (دەنگەکانیان لەیەک دەچن ، بەڵام لەرووی واتاوە جیاوازن  
رووی ژمارەی بڕگە و هەندێكجار لە رووی كورتی و    دەستەواژە ، چەند دەنگێكیان لەیەك دەچێت و لە

دەروێشم و دڵ رێشم  )درێژی بڕگەیشەوە هاوشێوەی یەكترن ، وەك لەم نیوە دێڕە شیعرەدا دەبینرێت :  
دەروێشم ،  ): دوو هاوشێوەیی تێدایە ، یەكەمیان لەنێوان    (٥٨:    ١٣٨٧ئاوات،  )   (لانەم    ، دێوانەم و بێ

، كە لە رووی چەند دەنگێك و ژمارەی بڕگە و    (لانەم  دێوانەم ، بێ)نێوان   ، ئەویتریان لە  (دڵ رێشم
  . كورتی و درێژی بڕگەكانەوە هاوشێوەی یەكترین

هاوتایی ریتمی : ئەو دیاردە دەنگییەیە بە دووبارەكردنەوە و جێگۆڕكێی دوو كەرەستەی زمانی ،    - 
جێگۆڕکێ دەکەن و وێنەیەکی نوێ دەکێشن وشەکان  )، دوو وێنەی جیاواز یان زیاتر درووست دەكرێت

  (٣٢١:  ١٩٨٨جعفر ، ) (.
كەسی   و  تاك  یەكەمی  كەسی  راناوی   ، خوارەوەدا  شیعرەی  دێڕە  ئەم  یەكەمی  لەنیوەی  نموونە  بۆ 

ستكردووە ، بەڵام هەمان  ودووەمی تاك ، بە دووبارە بوونەوە و جێگۆڕكێ ، دوو دەربڕینی جیاوازیان در
 : واتایان هەیە

 اتم و تۆ رۆیی ، تۆ رۆیی و من هاتم من ه
 (  ١١٣:  ١٣٨٧ئاوات، )زانیوتە بە قەولی وان تۆ لۆتی یو من لاتم      

تۆ لۆتی یو من  )ستكردووە :  رولەناو شیعرەكەدا ئەم وێنانەیشی د  (من و تۆ)هەروەها بەو دوو راناوە  
  ( ەوی خوبانی ، شاهنشەهی شاماتم تۆ خوسر)،    (تۆ راوچی و من هەوچی)،    (تۆ هار و ئەمن ماتم)،    (لاتم  



 انست  قەڵاى ز گۆڤاری
 عێراق - کوردستان-هەولێر -چێتگۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردە 

 ٢٠٢١زستانی ، (١)ژمارە – (٦)بەرگی  
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

178 
 

..هەروەها لە ئاستی ستوونیشدا سەرنجی دێڕی یەكەم و دووەمی شیعرەكە (تۆ دەسگرە من پاتم)،  
 : بدەین ، بەم شێوەیەیە

 ،  تۆ رۆیی و من هاتم  .....................

 ، تۆ لۆتی یو من لاتم  .....................

.....................  ،................... 

 ، تۆ هار و ئەمن ماتم  .....................
  . تەریب و هاوسەنگن (هاوشێوەیی و هاوجێی و رۆنانی رستەیی)دەربڕینە لە رووی  ئەو سێ 

   نازناو :  : ٤-٣
یدەبژێرێت و لە دوادێڕی  نازناوێكە شاعیر بۆ خۆی هەڵ)یەكانی شیعری كلاسیكی ،  ەتییەكێكە لە تایبەتی

، بەزۆری لە دێڕی    (٢٠٥٠٣  ،  ١٣٧٧دهخدا ،  )  (غەزەلەكەیدا بەكاری دێنێت و ئەودێڕە بە شادێڕ ناودەبرێت  
كۆتایی شیعردا بەكارهێنراوە ، بەڵام ئاوات بە چەند شێوازێكی جیاواز لە شێوازە باوەكەی كلاسیكی 

 : بەكاری هێناوە.بەم شێوەیە
 .  (ئاوات و ئیمامی)، دوو نازناوی بەکارهێناوە  (کامیل)خۆی جگە لە ناوی  -

ئەگەرچی ئەركی سەرەكی نازناو بۆ ناسینەوەی خاوەنی شیعرەكەیە ، بەڵام شاعیری بە ئەزموون     -
جوانكاری و داهێنان لەو دێڕانە دەكات ، كە تیایدا نازناوەكەی بەكارهێناوە ، تەنانەت زۆرجار ئەو دێڕانە 

 ی شیعرەكە . بوونەتە شادێڕ
درووستكردووە ، چونكە   (ناقس)و وشەی    (كامیل )لەم دێڕەی خوارەوەدا هونەری دژیەكی لەنێوان        

 : لەو شیعرەدا لەبەرامبەر خوادا قسە دەكات و كەمالیش تەنیا بۆ خوایە
 ە نێوم بەڵام ناقیس لە دونیا مامەوە (كامیل)

  ( ٥٠،  ١٣٨٧ئاوات، )مەیلی ئەتۆم زۆر كرد هەتا توانیم خودا    چونكە بێ 

ئاوات،  )  (بێچارەیە كامیل)هەر لە رووی بەكارهێنانی نازناو لە بواری جوانكاری شیعرییدا ، لە شیعری  
ی كردۆتە پاش سەروای شیعرەكە و لە كۆتایی هەموو دێڕەكاندا دووبارە    (كامیل)ناوی    (١١٥:    ١٣٨٧

 . ەوەبۆت
دا هەردوو    (رێگای عیشق)بەكارهێنانی دوو نازناوی خۆی لە یەك شیعردا ، بۆ نموونە لە دوا دێڕی     -

  : بەكارهێناوەی  (ئاوات)و  (ئیمامی)نازناوی 
 (ئاوات)هەڵگرە دەستت لە هیوا و ئارەزوو و  (ئیمامی)

           (٥٨:  ١٣٨٧ئاوات، )تێپەڕی تاف و زەمانی جوانی یو لاوی               بەجارێ
و نازناوی    (كامیل)دیسان دوو نازناوی بەكارهێناوە ، بەڵام ئەمجارە ناوی خۆی    ( چ بەهارێكە)لە شیعری  

  : (ئاوات)
  داخوازی دڵ و بولبول هاتۆتە دی لەم كاتە

 ( ٧٣:  ١٣٨٧ئاوات، )نایە       ی بەجێ  ( ئاوات)كە بە تەنیایە   (كامیل)
لە كالانا  )ە دێڕی یەكەمی شیعرەكەدا ، لە جیاتی دێڕی كۆتایی ، وەك لە شیعری  بەكارهێنانی نازناو ل   -

  (١٣٩:   ١٣٨٧ئاوات، ) (دانەخۆرە)و   (٦٤:  ١٣٨٧ئاوات، ) (مەوێستە
شیعری     - نازناوی    (١٠٠:    ١٣٨٧ئاوات،  )  ( هەیهات)لە  شیعرەكەدا   (ئاوات)دا  یەكەمی  دێڕی  لە  ی 

 . بەكارهێناوە (ئیمامی)وی بەكارهێناوە و لە دوا دێڕیشدا نازنا

 ناونیشان :   : ٥-٣
و ) تاسە  و  دەکێشێت  رامان  دەق  بەرەو  رەگەزێکە   ، دەقەکە  ناو  دەچینە  هۆیەوە  بە  کلیلەیە  ئەو 

. دەکات  درووست  تیادا  دەقەکە  خوێندنەوەی  بۆ  كلاسیكیدا    (٢٠١٠، فزازی)  (ئارەزوومان  شیعری  لە 
هەموو   بۆ  ناونیشانی  و  شكاندووە  رێچكەیەی  ئەم  ئاوات  بەڵام   ، دانەنراوە  شیعر  بۆ  ناونیشان 
روونییەك   بەرچاو  و  دەكەن  بابەتی شیعرەكە  بۆ  ئاماژە  ناونیشانەكان  ئەگەرچی   . داناوە  شیعرەكانی 

ە و هەندێكیشیان وێنەی شیعرییان دەدەنە خوێنەر ، بەڵام لە روویەكی ترەوە ئەركی جوانكارییان بینیو

  : ، وەك  ئاودار/ رێگای عیشق/ شاری دڵ)درووستكردووە  میوانی  / تەنووری كڵۆڵی/ بوكی گوڵ/ شیعری 
مەینەت/ دڵ غەم/ خەرمانی  غەم/ گێژاوی  ئەوین/ بەفری  دڵ/ دەردی  عیشق/ تەیری  مەنجەڵی  / پرتەوی 
ئەوین/ دڵ دڵ/ هەویری  غەمزە/ زمانی  دڵ/ سەنگەری  مەحەببە/ كۆرپەی  وێنەكان  (تشاری  زۆربەی   ،

 . بەهۆی هونەری لێكچوواندنەوە پێكهێنراون

 ئەنجام 
 : گرنگترین ئەنجامەكان بە پێی پێكهاتەی لێكۆڵینەوەكە، لەم خاڵانەی خوارەوەدا كورت دەكەینەوە

 (كاریگەربوون و كاریگەری) یەكەم :  
هەورامیشەوەئاوات   شاعیرانی  و  كلاسیكی  شاعیرانی  كاریگەریی  ژێر  كاریگەبوونەكە   كەوتۆتە   ،

لە شیعرەكاندا كردووە و لاساییەكە   بەڵام داهێنانی   ، ناوەرۆكی گرتۆتەوە  و  هەردوو رووی روخسار 
كاریگەریی   ئەمیش  و  كاریگەربووە  خۆیشی  هاوچەرخی  شاعیرانی  بە  هەروەها   . نەبووە  كتومت 

 . لەسەریان هەبووە
 (شێواز)دووەم  : 

، ئەگەر لە رووی    مانی شیعری كلاسیكی و زمانی شیعری نوێزمانی شیعرەكانی تێكەڵەیەكە لە ز   -١
 .فەرهەنگی شیعرییەوە بڕوانینە شیعرەكانی ئاوات ، تای تەرازووەكە بەلای شیعری نوێدا دەشكێتەوە

 . بەكارهێناوە و داهێنانی تیاداكردووە ەوانبێژیڕزۆر بە وردی هونەرەكانی   -٢
شیعرەكانی پتەون ، بەڵام زۆرجار بە چەند دیاردەیەكی مۆسیقای  هەرچەندە مۆسیقای دەرەوەی    -٣

 .ناوەوە ئەوەندەی تر مۆسیقای شیعرەكانی پتەوتر كردووە
نازناوی بە چەند شێوازێكی جیاواز لە شێوازە باوەكەی كلاسیكی بەكارهێناوە و وەك شاعیرێكی     -٤

 . زناوەكەی تیادا بەكارهێناوەبەئەزموون جوانكاری و داهێنانی لەو دێڕانەدا كردووە ، كە نا
 . درووستكردوونلێناونیشانی بۆ هەموو شیعرەكانی داناوە ، لە هەندێكیاندا وێنەی شیعریی -٥

 سەرچاوەكان 
 ( بە کوردی)یەکەم : 

 کتێب : -أ
بڵاوکردنەوەی  ، چاپی دووەم ، لێکۆڵینەوەی ؛ سەید نەجمەدینی ئەنیسی ، دەزگای چاپ و  ١٣٨٧،    (دیوان)ئاوات    -١

 رەهڕەوی ، مهاباد .
 ، شاری دڵ ، ئامادەکردنی ؛ سەید جەعفەر ئیمام زەنبیلی ، بڵاوکەرەوەی ئانا، تاران. ٢٠١٣ئاوات  ،  -٢
کۆکردنەوە و رێکخستن و لەسەرنووسینی : محەمەدی مەلا کەریم ،  ،  چاپی دووەم  ،    ١٣٩١،    (دیوان)بێخود    -٣

 بڵاوکردنەوەی کوردستان ، سنە .
 لێکۆڵینەوە و لێکدانەوە : حەکیم مەلا ساڵح ، چاپخانەی میهن ، سنە . ،   ١٣٧٥،  (دیوان)بێسارانی  -٤
لێکۆڵینەوە و لێکدانەوەی : سەردار حەمید میران و کەریم مستەفا شارەزا  ،    ١٩٨٦،    (دیوان)حاجی قادری کۆیی    -٥

 . ، بڵاوکراوەکانی ئەمیندارێتی گشتیی رۆشنبیری و لاوان ، بەغدا  
 . چاپخانەی کوردستان ، هەولێر ، چاپی دووەم ،   ١٩٧٢،  (دیوان)سالم  -٦
ساغکردنەوە و شەرحی : شوکر مستەفا ، دەزگای چاپ و  ، چاپی دووەم ،  ٢٠١٠،  (دیوان )شێخ رەزای تاڵەبانی  -٧

 بڵاوکردنەوەی ئاراس ، هەولێر .  
یەکەم    ٢٠١٠،    (دیوان)کوردی    -٨ بەرگی  محەم،  ،  مستەفا  لێکۆڵینەوەی  و    "حەمەبۆر"ەد  چاپ  دەزگای   ،

 بڵاوکردنەوەی ئاراس ، هەولێر .  
، لێکۆڵینەوە و لێکدانەوەی مەلا عەبدولکەریمی مودەڕیس و محەمەدی مەلا کەریم ،  ١٩٧٧ ، (دیوان)مەحوی  -٩

 کورد ، بەغدا . - چاپخانەی کۆڕی زانیاری عێراق
   .ەزنەدار ، چاپخانەی دار الحریە ، بەغدا لێکۆڵینەوەی : د.مارف خ ،  ١٩٧٧،   (دیوان)نالی  -١٠
 دەزگای چاپ و بڵاوکردنەوەی ئاراس ، هەولێر . ، چاپی دووەم ، ، بارگەی یاران  ٢٠٠٦ ،هێمن  -١١
، ،  چاپی دووەم  ،    ١٩٨٤،    (دیوان)وەفایی    -١٢ ، چاپخانەی دار الحریە  لێکۆڵینەوەی محەمەد عەلی قەرەداغی 

 . بەغدا 
 فەرهەنگ : –ب 
 ، انتشارات صدا و سيما ، تهران . ، چاپی چوارەم هەنبانە بۆرینە ،   ١٣٨٤هەژار ،  -١٣

 ( بە عەرەبی)دووەم : 
 القرآن الكريم .  -١٤

 الثالثة ، مكتبة النهضة المصرية ، القاهرة . ، النقد الادبي ، الطبعة  ١٩٨٣أمين ، أحمد ،  -١٥
 ، رماد الشعر ، دار الشؤون الثقافية العامة ، بغداد . ١٩٨٨جعفر ، د.عبدالكريم راضي ،  -١٦
 أفريقيا الشرق ، بيروت. ، ، حركية الايقاع في الشعر العربي المعاصر   ٢٠٠١الغرفي ، د.حسن ،  -١٧
١٨-    ، د.عبدالسلام   ، جم  ٢٠١٠فزازي   ،  ، عبدالرزاق  لوفاء  الشعرية  الاعمال  بعض  عناوين  قي  الابداع  الية 

www.almothaqaf.com   
 ، بنية اللغة الشعرية ، ترجمة : محمد الولي و محمد العمري ، دار توبقال للنشر ، دار البيضاء.   ١٩٨٦كوهن ، جان ،    -١٩

 ( بە فارسی)سێیەم : 
انتشارات و چاپ دانشگاە تهران ،    مؤسسەجلد سیزدهم ،  ،  لغت نامە ، چاپ دوم  ،    ١٣٧٧علی اكبر ،    ،دهخدا    -٢٠

 تهران .

Abstract   

This research is entitled (The Classical Poet (Kamil Imamy) between Tradition and 

Creativity).  One of the most notable components of classic poetry is imitation. The 

value of any poet is estimated through their poetic inventions that also denotes their 

aesthetic style.  

Awat, in most of his poems, wrote on basis of the classic artistic and aesthetic 

conventions. However, he never imitated those conventions blindly; instead, he 

pursued his creative style. The purpose of this study is to elaborate upon the personal 

style of the poet, as well; it grapples with the artistic experience of the poet’s life. 

The study is composed of two aspects and the results, as follows:  

mailto:jabbar.hussein@su.edu.krd

The first aspect stresses upon the influence that other poets of his age and earlier 

have remarked on him. Then, his influence on the upcoming poets who came after 

him is discussed. In the second aspect of the present study, some elements of artistic 

style in his poems are figured out. Finally, the results of the study are presented briefly 

in some points.  
 

 الشاعر الكلاسیكي )كامیل الامامي( بین التقلید والإبداع

 الملخص 

هذا البحث الذي هو بعنوان )الشاعر الكلاسيكي )كاميل الامامي( بين التقليد والإبداع(، يهدف الى تحديد وبيان  

 السمات الفنية للشاعر المذكور، كما يبين جانباً من تجربتە الشعرية.   

تبين أسلوبە    التقليد سمة من أبرز سمات الشعر الكلاسيكي و ان مكانة أي شاعر تحدد من خلال إبداعاتە التي

، في أغلب أشعاره يتقيد بما هو متبع في هذا الاتجاه من   يكيالكلاسالمذهب  الخاص. )آوات( كشاعر من شعراء  

 حيث الشكل والمضمون. علما بأنە لم يقلد تقليدا حرفياً فقط وانما لە من ابداعاتە الشخصية تبرز في أشعاره.   

وخاتمة   محورين  من  البحث  كالآتيباليتكون  القدامى  :  نتائج  بالشعراء  الشاعر  تأثر  إلى  يشير  الأول  المحور 

والمعاصرون، ثم تأثيره على الشعراء الذين جاءوا بعده. أما المحور الثاني فتناول عدد من التقنيات الفنية في  

 شعر الشاعرالتي تبرز خاصية الشاعر. وفي الختام تم تحديد أهم النتائج البحث.


